Татарстан Республикасы Актаныш районы

Актаныш 1 нче санлы гомумбелем бирү мәктәбе

Кошлар безнең канатлы дусларыбыз!

Класстан тыш чара

Валиева Алсу Рифовна,  

I квалификацион категорияле

биология укытучысы

Максат:  Кошларга сак караш, соклану хисе тәрбияләү, 

               Балаларның хәтер сәләтен үстерү.

Сәхнә бәйрәмчә бизәлгән. 3 төркем өчен өстәлләр куелган.

“Кошлар канатлы дусларыбыз!” плакат эленгән. Кошларга багышланган стена газеталары эленгән.

А.б.  Кадерле дуслар! Без бүген сезнең белән яз бәйрәменә - кошлар бәйрәменә җыелдык. 

          Кошлар нәкъ чәчәкләр кебек үк, табигать могҗизасы. Әйтерсең лә, алар шатлык өләшү,  соклану һәм күңелгә илаһи көч бирү өчен яратылган.

           Кошлар кешедә күкләрне айкарга, очарга омтылыш уяткан. Алар әйтерсең лә, җиһандагы бар моң аһәңне үзенә сеңдергән.

           Без кошларны – канатлы дусларыбызны яратыбыз. Алар табигать бизәге. Кошларның  самими яңгыравык җыры, ачык төстәге каурыйлары табигатьне бизи. Күңелгә сихәтлек, дәрт-дәрман өсти. Ә ниләр беләбез соң без кошлар турында? Моны белү өчен сәхнәгә 7 кл.укучыларын чакырабыз.   
Безнең бүгенге “Тамчы шоу” уены тулысы белэн кошларга багышлана.
Төркемнәрнең белемнәрен, осталыгын, зирәклеген, тапкырлыгын жюри әгъзалары билгеләр.
1.

2.

3.
Укучыларга сүз бирик. Рәхим итегез!

(Өч команда, алдан әзерләнә)
I бирем    “Әйдәгез танышабыз!”
Төркемнәр үзләре белән таныштыра.

I I бирем 
3 төркемгә дә 1үк  сорау чиратлап җавап бирәләр. Җавапны башта кәгазьгә язалар.
1. Җир шарында ничә төр кош билгеле?  (9000 гә якын)
2. Кайсы кош муенын 270 градуска кадәр бора ала?  (Ябалак)

3. Нинди кошлар яңгыр буласын алдан сиздерәләр?  (Карлыгачлар астан очса)

4. Сандугачның икенче исеме нинди?  (Былбыл)

5. Яшь карганы карт каргадан ничек аерырга була?  (Томшыгына карап: карт карганың томшык төбе агара башлаган була)
III бирем
Игътибар экранга, 1 нче төркемгә рәсем.

Әлеге рәсемнәрдә ничә кош сүрәтләнгән.

2 нче төркемгә рәсем.

Әлеге рәсемнәрдә ничэ йорт кошы күбрәк сүрәтләнгән

3 нче төркемгә рәсем.

Әлеге рәсемнәрдә ничә кош баласы бар сүрәтләнгән.

IV нче бирем. 

Капитаннар ярышы.(Һәр капитанга 10 сорау)
    1 нче төркем
1) Дөньядагы иң зур кош нинди? (Африка тәвә кошы)

2) Бездән җылы якка иң соңыннан нинди кошлар очып китә? (Казлар)

3) Ярканатның йомыркасы акмы, чуармы?  (Ул йомырка салмый)

4) Нинди кош ялтыравык әйберләргә кызыга  (Саескан)

5) Нинди кош су төбендә йөри ала?  (Су чыпчыгы – оляпка)

6) Иң матур  койрыклы кош нинди ( Тавис)

7) Дөньяда сан ягыннан иң күп таралган кошлар?  (Чыпчык)

8) Нинди кош үз балаларын бер дә ашатмый?  (Күке)

9) Кайсы кош иң озын гомерле?   (Козгын)

10) Нинди кош кайчагында мәче сыман мияулый?  (Шәүлегән – Иволга)

      2 нче төркем

1) Дөньяда иң кечкенә кош?  (Колибри)

2) Кайсы кош җылы яктан иң беренче булып кайта?  (Кара карга)

3) Нинди кошлар  Римны “коткарган”?   (Казлар)
4) Сыерчык оясының тишеме ничә см. булырга тиеш?  (4,5-5 см.)

5) Нинди кошлар йомырка салмый?  (Ата)

6) Нинди кошлар кызыл төсне яратмый?  (Күркә)

7) Нинди ябалак көндез ауга чыга?  (Поляр)

8) Иң зур йомырка салучы кош?  (Тәва 1400 гр.)

9) Нинди кошка “калай” кушаматы тагыла?  (Калай әтәч)

10) Җитлегү буенча кошлар нинди 2 төргә бүленә?  ( Йомыркада җитлегүче, ояда җитлегүче)

 3 нче төркем
1)Иң матур сайраучы кош?  (Сандугач)

2) Кошларның  кайсы сизү органы начар үскән?  (Ис сизү органы)

3) Нинди кошлар  үләксә белән туклана?   (Козгын, кондор, гриср)

4)дөньядагы иң авыр кош?  (Тәва, авырлыгы 120 кг)

5) Россиядәге иң кечкенә кош?   (Кәрлә тукраны – королек)

6) Иң күп ашаучы кош? (Песнәк)

7) Кайсы кош каты тешли?  (Кошларның теше юк)

8) Нинди кош тавышсыз оча?  (Ябалак)
9) Сыерчык оясы кайсы якка карап торырга тиеш?  (Көньякка)
10) Нинди кошлар суны очып барышлый гына эчә?   (Карлыгач, керәшә)
V нче бирем     “Кирлемәннәр илендә”

· Буталган иҗекләр ярдәмендә кошлар безгә нидер әйтергә теләгәннәр. Әйдәгез тизрәк белик әле аларның теләкләрен.

                            (Төркемнәр җөмләләрне  чишә)

1) Балалар, без кайтуга матур оялар ясап куйдыгызмы?

(лар-ла-Ба, зеб ту-га-кай тур-ма лар-яо сап-я гыз-куй-мы-зыг ?)
2) Кадерле укучылар, кошларны саклагыз,рәнҗетмәгез!

(дер-ле-Ка чы-рал-уку, шок-ны лар гыз-сак-ал, җет-гез-рән-әм!)
3) Дусларыбыз, безгә салкын кышларда җимлек элегез!

(ры-ла-Дус-быз, гә-зеб кын-сал да-лар-шык лек-җим гез-э-ле!)
Алып баручы  Ә бу вакытта  без җан атып утыручы укучылар белән сөйләшеп алыйк әле.

Сорауларга кем җавап бирә. 1 жетон бирелә.
Соңыннан жюрига тапшыралар.

                                            Сораулар:
Мәкальләр (тамашачыга)

        Кем җитез?

1) Карга килсә, (кар китәр)

2) Оясында ни күрсә, (очканында шул булыр)

3) Кош кунмаган (куак юк)

4) Чыкмаган канат белән  (очып булмый)

5) Аккош аягына су  (йокмас)

6) Һәр бытбылдык үз сазын  (мактый)

7) Ала каргадан  (аласың булсын)

8) 1 карлыгач килеп яз булмый, 1 саескан килеп  (кыш булмый)

9) Алдан кычкырган күкенең  (башы ярыла)

10) Сандугач булсаң  (сайрый бел)

11) Тавык белән ят,  (әтәч белән тор)

12) Аптыраган үрдәк күлгә  (арты белән чума)

Табышмаклар
1. Колга башында бер өй, Кунагым тәрәзәсеннән йөри. (сыерчык)

2. Кулы юк, балчык ташый, Балтасы юк, өй ясый. (карлыгач)

3. Җәй шакылдый бу чүкеч, Кыш шакылдый бу чүкеч, Ничек чыдый бу чүкеч? (Тукран)
4. Бер кошым бар: тынмый, Агачка оя кормый; Өе - җирдә, Җыры - күктә.  (тургай)

5. Ерактан килгән кунак булса да, тәрәзә артында тора. (карлыгач)
6. Гөлдер-гөлдер гөл итекле, Гөлкәй кызыл читекле. (күгәрчен)
VI   бирем       Кошлар тавышы
Һәр төркемгә 6 кош   тавышы.
                   Сүз жюрига бирелә.

Алып баручы - Кадерле  укучылар! Без сезнең белән бүген кошлар турында белемнәребезне барладык. Бу уенда җиңелүчеләр юк. Сез алга таба да кошларны  яратырсыз, сакларсыз алар белән кызыксынырсыз дип ышанып калам. Бүген без сезнең  кошлар турында бик күп нәрсәләр белүегезне күрдек. Киләчәктә белемнәрегезне тагын да арттырырсыз, кошларга игътибарлы булырсыз  дигән өметтә калам. Катнашуыгыз өчен зур рәхмәт!

